
shrInArAyaNaguruvirachitAH saMskRitakriyAH

ஸ்தோத்ராணி நாராயணகு³ருவிரசிதாநி

ஸ்தோத்ரக்ரியா:

விநாயகஸ்தோத்ரம்
1. விநாயகாஷ்டகம்

விஷ்ணுஸ்தோத்ராணி
2.ஶ்ரீவாஸுதே³வாஷ்டகம்
3. விஷ்ண்வஷ்டகம்

தே³வீஸ்தோத்ரம்
4. ப⁴த்³ரகால்யஷ்டகம்

ஸுப்³ரஹ்மண்ய ஸ்தோத்ராணி
5.ஷாண்மாதுரஸ்தவம்
6.கு³ஹாஷ்டகம்
7. பா³ஹுலேயாஷ்டகம்

ஶிவஸ்தோத்ரம்
8. சித³ம்ப³ராஷ்டகம்

ஸங்கீர்ணாநி

9. ஜாதிநிர்ணயம்

10. த⁴ர்ம:
11.ஆஶ்ரமம்
12.முநிசர்யாபஞ்சகம்

தா³ர்ஶநிகக்ரியா:

13. த³ர்ஶநமாலா
14. ப்³ரஹ்மவித்³யா பஞ்சகம்
15. நிர்வ்ரு’திபஞ்சகம்
16. ஶ்லோகத்ரயீ
17. ஹோமமந்த்ரம்

18. வேதா³ந்தஸூத்ரம்

19.ஸமாதி⁴ ஶ்லோகௌ

விநாயகஸ்தோத்ரம்

1. விநாயகாஷ்டகம்
நமத்³தே³வவ்ரு’ந்த³ம் லஸத்³வேத³கந்த³ம்
ஶிர:ஶ்ரீமதி³ந்து³ம் ஶ்ரிதஶ்ரீமுகுந்த³ம் ।
ப்³ரு’ஹச்சாருதுந்த³ம் ஸ்துதஶ்ரீஸநந்த³ம்
ஜடாஹீந்த்³ரகுந்த³ம் ப⁴ஜேऽபீ⁴ஷ்டஸந்த³ம் ॥ 1॥
கிலத்³தே³வகோ³த்ரம் கநத்³தே⁴மகா³த்ரம்
ஸதா³நந்த³மாத்ரம் மஹாப⁴க்தமித்ரம் ।
ஶரச்சந்த்³ரவக்த்ரம் த்ரயீபூதபாத்ரம்।
ஸமஸ்தார்த்திதா³த்ரம் ப⁴ஜே ஶக்திபுத்ரம் ॥ 2॥
க³லத்³தா³நமாலம் சலத்³போ⁴கி³மாலம்
க³லாம்போ⁴த³காலம் ஸதா³ தா³நஶீலம் ।
ஸுராராதிகாலம் மஹேஶாத்மபா³லம்
லஸத்புண்ட்³ரபா²லம் ப⁴ஜே லோகமூலம் ॥ 3॥
உரஸ்தாரஹாரம் ஶரச்சந்த்³ரஹீரம்
ஸுரஶ்ரீவிசாரம் ஹ்ரு’தார்த்தாரிபா⁴ரம் ।
கடே தா³நபூரம் ஜடாபோ⁴கி³பூரம்
கலாபி³ந்து³தாரம் ப⁴ஜே ஶைவவீரம் ॥ 4॥
கராரூட⁴மோக்ஷம் விபத்³ப⁴ங்க³த³க்ஷம்
சலத்ஸாரஸாக்ஷம் பராஶக்திபக்ஷம் ।
ஶ்ரிதாமர்த்யவ்ரு’க்ஷம் ஸுராரித்³ருதக்ஷம்
பராநந்த³பக்ஷம் ப⁴ஜே ஶ்ரீஶிவாக்ஷம் ॥ 5॥
ஸதா³ஶம் ஸுரேஶம் ஸதா³ பாதுமீஶம்
நிதா³நோத்³ப⁴வம் ஶாங்கரப்ரேமகோஶம் ।
த்⁴ரு’தஶ்ரீநிஶேஶம் லஸத்³த³ந்தகோஶம்
சலச்சூ²லபாஶம் ப⁴ஜே க்ரு’த்தபாஶம் ॥ 6॥

ததாநேகஸந்தம் ஸதா³ தா³நவந்தம்
பு³த⁴ஶ்ரீகரந்தம் க³ஜாஸ்யம் விபா⁴ந்தம் ।
கராத்மீயத³ந்தம் த்ரிலோககைகவ்ரு’ந்தம்
ஸுமந்த³ம் பரந்தம் ப⁴ஜேऽஹம் ப⁴வந்தம் ॥ 7॥
ஶிவப்ரேமபிண்ட³ம் பரம் ஸ்வர்ணவர்ணம்
லஸத்³த³ந்தக²ண்ட³ம் ஸதா³நந்த³பூர்ணம் ।
விவர்ணப்ரபா⁴ஸ்யம் த்⁴ரு’தஸ்வர்ணபா⁴ண்ட³ம்
சலச்சாருஶுண்ட³ம் ப⁴ஜே த³ந்திதுண்ட³ம் ॥ 8॥

விஷ்ணுஸ்தோத்ராணி

2.ஶ்ரீவாஸுதே³வாஷ்டகம்

ஶ்ரீவாஸுதே³வ,ஸரஸீருஹபாஞ்சஜந்ய-
கௌமோத³கீப⁴யநிவாரணசக்ரபாணே ।
ஶ்ரீவத்ஸவத்ஸ,ஸகலாமயமூலநாஶிந்,
ஶ்ரீபூ⁴பதே,ஹர ஹரே,ஸகலாமயம், மே ॥ 1॥
கோ³விந்த³, கோ³பஸுத, கோ³க³ணபாலலோல,

கோ³பீஜநாங்க³கமநீயநிஜாங்க³ஸங்க³ ।
கோ³தே³விவல்லப⁴, மஹேஶ்வரமுக்²யவந்த்³ய,
ஶ்ரீபூ⁴பதே,ஹர ஹரே,ஸகலாமயம், மே ॥ 2॥
நீலாலிகேஶபரிபூ⁴ஷிதப³ர்ஹிப³ர்ஹ,

காலாம்பு³த³த்³யுதிகலாயகலேவராப⁴ ।
வீர,ஸ்வப⁴க்தஜநவத்ஸல, நீரஜாக்ஷ,

ஶ்ரீபூ⁴பதே,ஹர ஹரே,ஸகலாமயம் மே ॥ 3॥
ஆநந்த³ரூப, ஜநகாநகபூர்வது³ந்து³-

ப்⁴யாநந்த³ஸாக³ரஸுதா⁴கரஸௌகுமார்ய ।
மாநாபமாநஸம மாநஸராஜஹம்ஸ,

ஶ்ரீபூ⁴பதே,ஹர ஹரே,ஸகலாமயம் மே ॥ 4॥
மஞ்ஜீரமஞ்ஜுமணிஶிஞ்ஜிதபாத³பத்³ம,
கஞ்ஜாயதாக்ஷ, கருணாகர, கஞ்ஜநாப⁴ ।

ஸஞ்ஜீவநௌஷத⁴ஸுதா⁴மய,ஸாது⁴ரம்ய,
ஶ்ரீபூ⁴பதே,ஹர ஹரே,ஸகலாமயம் மே ॥ 5॥
கம்ஸாஸுரத்³விரத³கேஸரிவீர, கோ⁴ர-
வைராகராமயவிரோத⁴கராஜ, ஶௌரே ।
ஹம்ஸாதி³ரம்யஸரஸீருஹபாத³மூல,

ஶ்ரீபூ⁴பதே,ஹர ஹரே,ஸகலாமயம் மே ॥ 6॥
ஸம்ஸாரஸங்கடவிஶங்கடகங்கடாய
ஸர்வார்த²தா³ய ஸத³யாய ஸநாதநாய ।
ஸச்சிந்மயாய ப⁴வதே ஸததம் நமோऽஸ்து
ஶ்ரீபூ⁴பதே,ஹர ஹரே,ஸகலாமயம் மே ॥ 7॥
ப⁴க்தப்ரியாய ப⁴வஶோகவிநாஶநாய
முக்திப்ரதா³ய முநிவ்ரு’ந்த³நிஷேவிதாய ।
நக்தந்தி³வம் ப⁴க³வதே நதிரஸ்மதீ³யா
ஶ்ரீபூ⁴பதே,ஹர ஹரே,ஸகலாமயம் மே ॥ 8॥

3. விஷ்ண்வஷ்டகம்

விஷ்ணும் விஶாலாருணபத்³மநேத்ரம்
விபா⁴ந்தமீஶாம்பு³ஜயோநிபூஜிதம் ।
ஸநாதநம் ஸந்மதிஶோதி⁴தம் பரம்
புமாம்ஸமாத்³யம் ஸததம் ப்ரபத்³யே ॥ 1॥
கல்யாணத³ம் காமப²லப்ரதா³யகம்
காருண்யரூபம் கலிகல்மஷக்⁴நம் ।
கலாநிதி⁴ம் காமதநூஜமாத்³யம்
நமாமி லக்ஷ்மீஶமஹம் மஹாந்தம் ॥ 2॥
பீதாம்ப³ரம் ப்⁴ரு’ங்க³நிப⁴ம் பிதாமஹ-

ப்ரமுக்²யவந்த்³யம் ஜக³தா³தி³தே³வம் ।
கிரீடகேயூரமுகை:² ப்ரஶோபி⁴தம்
ஶ்ரீகேஶவம் ஸந்ததமாநதோऽஸ்மி ॥ 3॥
பு⁴ஜங்க³தல்பம் பு⁴வநைகநாத²ம்

புந: புந:ஸ்வீக்ரு’தகாயமாத்³யம் ।
புரந்த³ராத்³யைரபி வந்தி³தம் ஸதா³
முகுந்த³மத்யந்தமநோஹரம் ப⁴ஜே ॥ 4॥
க்ஷீராம்பு³ராஶேரபி⁴த:ஸ்பு²ரந்தம்
ஶயாநமாத்³யந்தவிஹீநமவ்யயம் ।
ஸத்ஸேவிதம் ஸாரஸநாப⁴முச்சை:
விகோ⁴ஷிதம் கேஶிநிஷூத³நம் ப⁴ஜே ॥ 5॥
ப⁴க்தார்த்திஹந்தாரமஹர்ந்நிஶந்தம்
முநீந்த்³ரபுஷ்பாஞ்ஜலிபாத³பங்கஜம் ।
ப⁴வக்⁴நமாதா⁴ரமஹாஶ்ரயம் பரம்
பராபரம் பங்கஜலோசநம் ப⁴ஜே ॥ 6॥
நாராயணம் தா³நவகாநநாநலம்
நதப்ரியம் நாமவிஹீநமவ்யயம் ।
ஹர்த்தும் பு⁴வோ பா⁴ரமநந்தவிக்³ரஹம்
ஸ்வஸ்வீக்ரு’தக்ஷ்மாவரமீடி³தோऽஸ்மி ॥ 7॥
நமோऽஸ்து தே நாத²! வரப்ரதா³யிந்
நமோऽஸ்து தே கேஶவ! கிங்கரோऽஸ்மி ।
நமோऽஸ்து தே நாரத³பூஜிதாங்க்⁴ரே
நமோ நமஸ்த்வச்சரணம் ப்ரபத்³யே ॥ 8॥
ப²லஶ்ருதி:
விஷ்ண்வஷ்டகமித³ம் புண்யம் ய: படே²த்³ப⁴க்திதோ நர: ।
ஸர்வபாபவிநிர்முக்தோ, விஷ்ணுலோகம் ஸ க³ச்ச²தி ॥

தே³வீஸ்தோத்ரம்

4. ப⁴த்³ரகால்யஷ்டகம்

ஶ்ரீமச்ச²ங்கரபாணிபல்லவகிரல்லோலம்ப³மாலோல்லஸ-

ந்மாலாலோலகலாபகாலகப³ரீபா⁴ராவலீபா⁴ஸுரீம் ।
காருண்யாம்ரு’தவாரிராஶிலஹரீபீயூஷவர்ஷாவலீம்
பா³லாம்பா³ம் லலிதாலகாமநுதி³நம் ஶ்ரீப⁴த்³ரகாலீம் ப⁴ஜே ॥ 1॥

ஹேலாதா³ரிததா³ரிகாஸுரஶிர:ஶ்ரீவீரபாணோந்மத³-
ஶ்ரேணீஶோணிதஶோணிமாத⁴ரபுடீம் வீடீரஸாஸ்வாதி³நீம் ।
பாடீராதி³ஸுக³ந்தி⁴சூசுகதடீம் ஶாடீகுடீரஸ்தநீம்
கோ⁴டீவ்ரு’ந்த³ஸமாநதா⁴டியுயுதீ⁴ம் ஶ்ரீப⁴த்³ரகாலீம் ப⁴ஜே ॥ 2॥
பா³லார்காயுதகோடிபா⁴ஸுரகிரீடாமுக்தமுக்³தா⁴லக-
ஶ்ரேணீநிந்தி³தவாஸிகாமருஸரோஜாகாஞ்சலோருஶ்ரியம் ।
வீணாவாத³நகௌஶலாஶயஶயஶ்ர்யாநந்த³ஸந்தா³யிநீ-
மம்பா³மம்பு³ஜலோசநாமநுதி³நம் ஶ்ரீப⁴த்³ரகாலீம் ப⁴ஜே ॥ 3॥
மாதங்க³ஶ்ருதிபூ⁴ஷிணீம் மது⁴த⁴ரீவாணீஸுதா⁴மோஷிணீம்
ப்⁴ரூவிக்ஷேபகடாக்ஷவீக்ஷணவிஸர்க³க்ஷேமஸம்ஹாரிணீம் ।
மாதங்கீ³ம் மஹிஷாஸுரப்ரமதி²நீம் மாது⁴ர்யது⁴ர்யாகர-
ஶ்ரீகாரோத்தரபாணிபங்கஜபுடீம் ஶ்ரீப⁴த்³ரகாலீம் ப⁴ஜே ॥ 4॥
மாதங்கா³நநபா³ஹுலேயஜநநீம் மாதங்க³ஸங்கா³மிநீம்
சேதோஹாரிதநுச்ச²வீம் ஶப²ரிகாசக்ஷுஷ்மதீமம்பி³காம் ।
ஜ்ரு’ம்ப⁴த்ப்ரௌடி⁴நிஶும்ப⁴ஶும்ப⁴மதி²நீமம்போ⁴ஜபூ⁴பூஜிதாம்
ஸம்பத்ஸந்ததிதா³யிநீம் ஹ்ரு’தி³ஸதா³ஶ்ரீப⁴த்³ரகாலீம் ப⁴ஜே ॥ 5॥
ஆநந்தை³கதரங்கி³ணீமமலஹ்ரு’ந்நாலீகஹம்ஸீமணீம்
பீநோத்துங்க³க⁴நஸ்தநாம் க⁴நலஸத்பாடீரபங்கோஜ்ஜ்வலாம் ।
க்ஷௌமாவீதநிதம்ப³பி³ம்ப³ரஶநாஸ்யூதக்வணத் கிங்கிணீம்
ஏணாம்ங்காம்பு³ஜபா⁴ஸுராஸ்யநயநாம் ஶ்ரீப⁴த்³ரகாலீம் ப⁴ஜே ॥ 6॥
காலாம்போ⁴த³கலாயகோமலதநுச்சா²யாஶிதீபூ⁴திமத்-
ஸங்க்²யாநாந்தரிதஸ்தநாந்தரலஸந்மாலாகிலந்மௌக்திகாம் ।
நாபீ⁴கூபஸரோஜநாலவிலஸச்சா²தோத³ரீஶாபதீ³ம்
தூ³ரீகுர்வயி தே³வி, கோ⁴ரது³ரிதம் ஶ்ரீப⁴த்³ரகாலீம் ப⁴ஜே ॥ 7॥
ஆத்மீயஸ்தநகும்ப⁴குங்குமரஜ:பங்காருணாலங்க்ரு’த-
ஶ்ரீகண்டௌ²ரஸபூ⁴ரிபூ⁴திமமரீகோடீரஹீராயிதாம் ।
வீணாபாணிஸநந்த³நந்தி³தபதா³மேணீவிஶாலேக்ஷணாம்
வேணீஹ்ரீணிதகாலமேக⁴படலீம் ஶ்ரீப⁴த்³ரகாலீம் ப⁴ஜே ॥ 8॥
ப²லஶ்ருதி:
தே³வீபாத³பயோஜபூஜநமிதி ஶ்ரீப⁴த்³ரகால்யஷ்டகம்

ரோகௌ³கா⁴க⁴க⁴நாநிலாயிதமித³ம் ப்ராத: ப்ரகே³யம் பட²ந் ।
ஶ்ரேய:ஶ்ரீஶிவகீர்திஸம்பத³மலம் ஸம்ப்ராப்ய ஸம்பந்மயீம்
ஶ்ரீதே³வீமநபாயிநீம் க³திமயந் ஸோऽயம் ஸுகீ² வர்ததே ॥

ஸுப்³ரஹ்மண்ய ஸ்தோத்ராணி

5.ஷாண்மாதுரஸ்தவம்

கௌ³ரீஸஹாயஸுஹ்ரு’தூ³ரீக்ரு’தாவயவபூ⁴ரீஷு வைரிஷு தம-
ஸ்ஸூரீக்ரு’தாயுத⁴நிவாரீததோ³ஷ நிஜநாரீகலாலஸமந: ।
க்ரூரீப⁴வத்திமிரசாரீ ஹிதாபது³ரரீ நீதிஸூரி கருணா-

வாரீணவாரித⁴ர, கௌ³ரீகிஶோர, மம தூ³ரீகுருஷ்வ து³ரிதம் ॥ 1॥
மல்லீக்ரு’தத்ரித³ஶமல்லீஸதா³ஸுத³திவல்லீகுசாங்கணலஸத்
ஸல்லீநகுங்குமரஸோல்லீநவத்ஸ, யுதி⁴ ப⁴ல்லீஸ்மயோऽஸி தி³திஜை: ।
பு²ல்லீகுருஷ்வ ஸ ச வல்லீதகோ³தி⁴தலவல்லீவிலோலபு³த⁴ஹ்ரு’த்³-
வல்லீநிவாஸ, மம ஸோல்லீநகேகி ஹயஸல்லீலபாஹ்ரு’து³த³ஜம் ॥ 2॥
ப்ராணீக்ரு’தஸ்வநக²ராணீதப⁴க்தஜநவாணீஶமுக்²யஸுமந-
ஶ்ஶ்ரேணீஸுஜாநுதலதூணீதமாலதிமிராணீலசூசுகப⁴ரா ।
வாணீவிலாஸமலிவேணீவிபஞ்சிம்ரு’து³வாணீ தவாங்க³ரமணீ
ஶ்ரோணீக⁴நா ஸுமதி, ஶாணீதநோது ப்⁴ரு’ஶமேணீவிஶாலநயநா ॥ 3॥
ராகா³பி⁴ஷிக்தநிஜகேஶாதி³பாத³வபுராஶாபிஶாசத³ஹநா
ஶ்ரீஶாதகும்ப⁴நிப⁴பாஶாங்குஶாப⁴ரணநாஶாந்தகாநுசர! போ:⁴ ।
பீ⁴ஶாட்³வலாஹரணகோ³ஶாப³காவநதகோஶாதி⁴பாஶு ப⁴க³வந்
பாஶாடவீ ப⁴வ ஹ்ரு’தாஶாஶயாவபிஶிதாஶா ஹி போ⁴க³பு⁴க³மும் ॥ 4॥
ஸந்தாபஸந்ததிநிஶாந்தாவஸந்தமயி காந்தாயுகா³ந்தரரதே,
கிந்தாவகே ஹ்ரு’தி³ நிதாந்தாகுலாஶயமஹந்தாநபேதமவிதும் ।
கிந்தாமஸம் ப⁴வஸி, சிந்தாமணீருசிரஸந்தாநபாத³பத³வ-

ஶ்சிந்தாது⁴தாந்தருஜமந்தாதி³ஹீந குரு மாந்தாவகீநப⁴ஜநம் ॥ 5॥
ஸீமாவிஹீநகு³ண ஸோமாவசூட³ஜிதகாமாபி⁴மாந ஸுமதே!
பூ⁴மாத⁴வாதி³நுத பூ⁴மாஸமாந, புரகாமாந்த⁴காந்தககு³ரோ ।
நாமாலிஜாபிஜநகாமாவஸாநப²லதா³மாஶமாதநு விபோ⁴,

ஹேமாருணாஹிதநிகாமாதிபீ⁴ம,கு³ஹ ஸாமாதி³ வேத³வித³யம் ॥ 6॥
வேதா³நுகீ³தநுதபாதா³ரவிந்த³யுக³மாதா³ய ஸேவநவிதே⁴-
ராதா³வமும் ஸரஸமாதா³துகாம ஶுப⁴கேதா³ரகேலிநிலயே ।
தாதா³த்ம்யலீநமதிஸாதா³பநோத³,ஸகலாதா³நதை³வததரோ
பூ⁴தா³ஸகல்பலதிகோதா³ரதா³ம குரு மோதா³ம்பு³ராஶிவஸதிம் ॥ 7॥
கிஞ்சாஸுரத்³விரத³பஞ்சாநநப்ரணவஸஞ்சாரிஹம்ஸஸமநே
கிஞ்சாபலந்நமந, துஞ்சாநுஜீவி மம ஸிஞ்சாம்ரு’தாப⁴ க்ரு’பயா ।
பஞ்சாநநப்ரணய கஞ்சாபி ஶாஸிகதி முஞ்சாஶு ப³த்³த⁴கமதிம்
பஞ்சாஶுகா³ரிஸுரபஞ்சாநநாத்மஜமிமஞ்சாபி பாஹி ஸததம் ॥ 8॥
காலாய ஶீதருசிபா³லாவசூட³, ஶுப⁴ஶீலாவதூ⁴தது³ரித
ஶ்ரீலாக⁴மீவரத³லீலாஹிவாரிஸக² பா³லாஶயாஶயஶுசே ।
காலாநலோபமித பா²லாவலோகநக
blank. Missing line

வேலயுதோ⁴ மஹதி கோலாஹலாரவஸுலீலா தநோது குஶலம் ॥ 9॥

6.கு³ஹாஷ்டகம்

ஶாந்தம் ஶம்பு⁴தநூஜம் ஸத்யமநாதா⁴ரம் ஜக³தா³தா⁴ரம்
ஜ்ஞாத்ரு’ஜ்ஞாநநிரந்தரலோககு³ணாதீதம் கு³ருணாதீதம் ।
வல்லீவத்ஸலப்⁴ரு’ங்கா³ரண்யகதாருண்யம் வரகாருண்யம்
ஸேநாஸாரமுதா³ரம் ப்ரணமத தே³வேஶம் கு³ஹமாவேஶம் ॥ 1॥
விஷ்ணுப்³ரஹ்மஸமர்ச்யம் ப⁴க்தஜநாதி³த்யம் வருணாதித்²யம்
பா⁴வாபா⁴வஜக³த்த்ரயரூபமதா²ரூபம் ஜிதஸாரூபம் ।
நாநாபு⁴வநஸமாதே⁴யம் விநுதாதே⁴யம் வரராதே⁴யம்
கேயுராங்க³நிஷங்க³ம் ப்ரணமத தே³வேஶம் கு³ஹமாவேஶம் ॥ 2॥
ஸ்கந்த³ம் குங்குமவர்ணம் ஸ்பந்த³முதா³நந்த³ம் பரமாநந்த³ம்
ஜ்யோதி:ஸ்தோமநிரந்தரரம்யமஹஸ்ஸாம்யம் மநஸாயாம்யம் ।
மாயாஶ‍்ரு’ங்க²லப³ந்த⁴விஹீநமநாதீ³நம் பரமாதீ³நம்
ஶோகாபேதமுதா³த்தம் ப்ரணமத தே³வேஶம் கு³ஹமாவேஶம் ॥ 3॥
வ்யாலவ்யாவ்ரு’தபூ⁴ஷம் ப⁴ஸ்மஸமாலேபம் பு⁴வநாலேபம்

ஜ்யோதிஶ்சக்ரஸமர்பிதகாயமநாகாயவ்யயமாகாயம் ।
ப⁴க்தத்ராணநஶக்த்யா யுக்தமநுத்³யுக்தம் ப்ரணயாஸக்தம்
ஸுப்³ரஹ்மண்யமரண்யம் ப்ரணமத தே³வேஶம் கு³ஹமாவேஶம் ॥ 4॥
ஶ்ரீமத்ஸுந்த³ரகாயம் ஶிஷ்டஜநாஸேவ்யம் ஸுஜடாஸேவ்யம்
ஸேவாதுஷ்டஸமர்பிதஸூத்ரமஹாஸத்ரம் நிஜஷட்³வக்த்ரம் ।
ப்ரத்யர்த்த்²யாநதபாத³ஸரோருஹமாவாஹம் ப⁴வபீ⁴தா³ஹம்
நாநாயோநிமயோநிம் ப்ரணமத தே³வேஶம் கு³ஹமாவேஶம் ॥ 5॥
மாந்யம் முநிபி⁴ரமாந்யம் மஞ்ஜுஜடாஸர்பம் ஜிதகந்த³ர்பம்
ஆகல்பாம்ரு’ததரலதரங்க³மநாஸங்க³ம் ஸகலாஸங்க³ம் ।
பா⁴ஸா ஹ்யத⁴ரிதபா⁴ஸ்வந்தம் ப⁴விகஸ்வாந்தம் ஜிதபீ⁴ஸ்வாந்தம்
காமம் காமநிகாமம் ப்ரணமத தே³வேஶம் கு³ஹமாவேஶம் ॥ 6॥
ஶிஷ்டம் ஶிவஜநதுஷ்டம் பு³த⁴ஹ்ரு’த³யாக்ரு’ஷ்டம் ஹ்ரு’தபாபிஷ்ட²ம்
நாதா³ந்தத்³யுதிமேகமநேகமநாஸங்க³ம் ஸகலாஸங்க³ம் ।
தா³நவிநிர்ஜிதநிர்ஜரதா³ருமஹாபீ⁴ரும் திமிராபீ⁴ரும்
காலாகாலமகாலம் ப்ரணமத தே³வேஶம் கு³ஹமாவேஶம் ॥ 7॥
நித்யம் நியமிஹ்ரு’தி³ஸ்த²ம் ஸத்யமநாகா³ரம் பு⁴வநாகா³ரம்
ப³ந்தூ⁴காருணலலிதஶரீரமுரோஹாரம் மஹிமாஹாரம்
கௌமாரீகரபீடி³தபாத³பயோஜாதம் தி³வி பூ⁴ஜாதம்
கண்டே²காலமகாலம் ப்ரணமத தே³வேஶம் கு³ஹமாவேஶம் ॥ 8॥

7. பா³ஹுலேயாஷ்டகம்

ௐ ௐ ௐ ஹோமதூ⁴மப்ரகடதடஜடாகோடிபோ⁴கி³ப்ரபூரம்
ஆம் ஆம் ஆம் ஆதி³தேயப்ரணதபத³யுகா³ம்போ⁴ருஹஶ்ரீவிலாஸம் ।
ஊம் ஊம் ஊம் உக்³ரநேத்ரத்ரயலஸிதவபுர்ஜ்யோதிராநந்த³ரூபம்
ஶ்ரீம் ஶ்ரீம் ஶ்ரீம் ஶீக்⁴ரசித்தப்⁴ரமஹரமநிஶம் பா⁴வயே பா³ஹுலேயம் ॥ 1॥
ஹ்ரீம் ஹ்ரீம் ஹ்ரீம் ஹ்ரு’ஷ்டஷட்கந்த⁴ரமக⁴மரணாரண்யஸம்வர்த்தவஹ்நிம்
ஐம் ஐம் ஐம் ஐங்கு³தீ³ஸத்ப²லம்ரு’து³மிலிதப்ராஶியோகீ³ந்த்³ரவந்த்³யம் ।
க்லீம் க்லீம் க்லீம் க்லிஷ்டகாயக்லமத³வத³ஹநக்லேஶநிர்மூலநாஶம்
ஸௌம் ஸௌம் ஸௌம் ஸௌரகாந்திப்⁴ரமஹரமநிஶம் பா⁴வயே பா³ஹுலேயம் ॥
2॥

ஶம் ஶம் ஶம் ஶப்³த³ரூபம் ஶஶித⁴ரமமலம் ஶங்கரம் ஸாம்ப³மூர்திம்
ஶிம் ஶிம் ஶிம் ஶிஷ்டவந்த்³யம் ஶிக²ரிநிலயநம் ஶிக்ஷிதாநேகலோகம் ।
ஶும் ஶும் ஶும் ஶுப்⁴ரஹாஸம் ஶுப⁴கரமதிஸந்தே³ஹஸந்தோ³ஹநாஶம்
ஶௌம் ஶௌம் ஶௌம் ஶௌக்லிதாங்க³ம் ஸிதப⁴ஸிதக³ணைர்பா⁴வயே பா³ஹுலேயம்
॥ 3॥
ரம் ரம் ரம் ரம்யதே³ஹம் ரஜதகி³ரிக்³ரு’ஹம் ரக்தபத்³மாங்க்⁴ரியுக்³மம்
ரிம் ரிம் ரிம் ரிக்தஶோகப்ரக்ரு’திபரமஜங்கா⁴லமாநீலநேத்ரம் ।
ரும் ரும் ரும் ரூக்ஷகாயப்ரதிப⁴டஹநநம் ரக்தகௌஶேயவஸ்த்ரம்
ரௌம் ரௌம் ரௌம் ரௌம் ரௌரவாதி³த்³ருதஹரகுஹரம் பா⁴வயே பா³ஹுலேயம் ॥
4॥
ஹம் ஹம் ஹம் ஹம்ஸயோகி³ப்ரவரஸுக²கரம் ஹஸ்தலக்ஷ்மீஸமேதம்
ஹிம் ஹிம் ஹிம் ஹீநமாநம் ஹிதஸுக²வரத³ம் ஹிம்ஸயாபேதகீலம் ।
ஹும் ஹும் ஹும் ஹுங்க்ரு’தித்⁴வம்ஸிதரஜநிசரக்ரௌர்யகௌடில்யமூர்திம்
ஹைம் ஹைம் ஹைம் ஹைமகும்பா⁴யதகரஸஹஜம் பா⁴வயே பா³ஹுலேயம் ॥ 5॥
ணம் ணம் ணம் நந்தி³கேஶப்ரவரபு⁴ஜக³நிர்விக்⁴நகர்மப்ரபஞ்சம்
ணிம் ணிம் ணிம் நீலகண்ட²ப்ரியஸுதமஜிதம் நிர்மலாங்க³ம் நிரீஹம் ।
ணும் ணும் ணும் ணுத்தநாபோ⁴த்தரநிப்⁴ரு’தநிராலம்ப³கைவல்யமூர்திம்
ணௌம் ணௌம் ணௌம் நாமரூபாத்மகஜக³த³கி²லம் பா⁴வயே பா³ஹுலேயம் ॥ 6॥
ப⁴ம் ப⁴ம் ப⁴ம் பா⁴க³தே⁴யம் ப⁴க³வத³நுசரப்ராஞ்ஜலிஸ்தோத்ரபூரம்
பி⁴ம் பி⁴ம் பி⁴ம் பீ⁴மநாதா³ந்தகமத³நஹரம் பீ⁴ஷிதாராதிவர்க³ம் ।
பு⁴ம் பு⁴ம் பு⁴ம் பூ⁴திபூ⁴ஷார்ச்சிதமமிதஸமஸ்தார்த²ஶாஸ்த்ராந்தரங்க³ம்
பௌ⁴ம் பௌ⁴ம் பௌ⁴ம் பௌ⁴மமுக்²யம் க்³ரஹக³ணநபடும் பா⁴வயே பா³ஹுலேயம்
॥ 7॥
வம் வம் வம் வாஹிநீஶம் வலரிபுநிலயஸ்தோத்ரஸம்பத்ஸமூஹம்
விம் விம் விம் வீரபா³ஹுப்ரப்⁴ரு’திஸஹசரம் விக்⁴நராஜாநுஜாதம் ।
வும் வும் வும் பூ⁴தநாத²ம் பு⁴வநநிலயநம் பூ⁴ரிகல்யாணஶீலம்
வௌம் வௌம் வௌம் பா⁴விதாரிப்ரதிப⁴யமநிஶம் பா⁴வயே பா³ஹுலேயம் ॥ 8॥

ஶிவஸ்தோத்ரம்

8. சித³ம்ப³ராஷ்டகம்

ப்³ரஹ்மமுகா²மரவந்தி³தலிங்க³ம் ஜந்மஜராமரணாந்தகலிங்க³ம் ।
கர்மநிவாரணகௌஶலலிங்க³ம் தந்ம்ரு’து³ பாது சித³ம்ப³ரலிங்க³ம் ॥ 1॥
கல்பகமூலப்ரதிஷ்டி²தலிங்க³ம் த³ர்பகநாஶயுதி⁴ஷ்டி²ரலிங்க³ம் ।
குப்ரக்ரு’திப்ரகராந்தகலிங்க³ம் தந்ம்ரு’து³ பாது சித³ம்ப³ரலிங்க³ம் ॥ 2॥
ஸ்கந்த³க³ணேஶ்வரகல்பிதலிங்க³ம் கிந்நரசாரணகா³யகலிங்க³ம் ।
பந்நக³பூ⁴ஷணபாவநலிங்க³ம் தந்ம்ரு’து³ பாது சித³ம்ப³ரலிங்க³ம் ॥ 3॥
ஸாம்ப³ஸதா³ஶிவஶங்கரலிங்க³ம் காம்யவரப்ரத³கோமலலிங்க³ம் ।
ஸாம்யவிஹீநஸுமாநஸலிங்க³ம் தந்ம்ரு’து³ பாது சித³ம்ப³ரலிங்க³ம் ॥ 4॥
கலிமலகாநநபாவகலிங்க³ம் ஸலிலதரங்க³விபூ⁴ஷணலிங்க³ம் ।
பலிதபதங்க³ப்ரதீ³பகலிங்க³ம் தந்ம்ரு’து³ பாது சித³ம்ப³ரலிங்க³ம் ॥ 5॥
அஷ்டதநுப்ரதிபா⁴ஸுரலிங்க³ம் விஷ்டபநாத²விகஸ்வரலிங்க³ம் ।
ஶிஷ்டஜநாவநஶீலிதலிங்க³ம் தந்ம்ரு’து³ பாது சித³ம்ப³ரலிங்க³ம் ॥ 6॥
அந்தகமர்த³நப³ந்து⁴ரலிங்க³ம் க்ரு’ந்திதகாமகலேவரலிங்க³ம் ।
ஜந்துஹ்ரு’தி³ஸ்தி²தஜீவகலிங்க³ம் தந்ம்ரு’து³ பாது சித³ம்ப³ரலிங்க³ம் ॥ 7॥
புஷ்டதி⁴யஸ்ஸு சித³ம்ப³ரலிங்க³ம் த்³ரு’ஷ்டமித³ம் மநஸாநுபட²ந்தி ।
அஷ்டகமேதத³வாங்மநஸீயம் அஷ்டதநும் ப்ரதி யாந்தி நராஸ்தே ॥ 8॥

ஸங்கீர்ணாநி

9. ஜாதிநிர்ணயம்

மநுஷ்யாணம் மநுஷ்யத்வம் ஜாதிர்கோ³த்ரம் க³வாம் யதா² ।
ந ப்³ராஹ்மணாதி³ரஸ்யைவம் ஹா தத்த்வம் வேத்தி கோऽபி ந ॥

10. த⁴ர்ம:

த⁴ர்ம ஏவ பரம் தை³வம் த⁴ர்ம ஏவ மஹாத⁴நம் ।
த⁴ர்மஸ்ஸர்வத்ர விஜயீ ப⁴வது ஶ்ரேயஸே ந்ரு’ணாம் ॥

11.ஆஶ்ரமம்
ஆஶ்ரமேऽஸ்மிந் கு³ரு: கஶ்சித்³வித்³வாந் முநிருதா³ரதீ: ⁴ ।
ஸமத்³ரு’ஷ்டி: ஶாந்தக³ம்பீ⁴ராஶயோ விஜிதேந்த்³ரிய: ॥ 1॥
பரோபகாரீ ஸ்யாத்³தீ³நத³யாலு:ஸத்யவாக்படு: ।
ஸதா³சாரரத: ஶீக்⁴ரகர்தவ்யக்ரு’த³தந்த்³ரித: ॥ 2॥
அதி⁴ஷ்டா²யாஸ்ய நேத்ரு’த்வம் குர்யாத் காஞ்சித் ஸபா⁴ம் ஶுபா⁴ம் ।
அஸ்யாமாயாந்தி யே தே ஸ்யு:ஸர்வே ஸோத³ரபு³த்³த⁴ய: ॥ 3॥
யத்³வத³த்ரைவ தத்³வச்ச ஸ்த்ரீணாம் பும்ஸாம் ப்ரு’த²க் ப்ரு’த²க் ।
வித்³யாலயா தி³ஶி தி³ஶி க்ரியந்தாமாஶ்ரமா:ஸபா: ⁴ ॥ 4॥
ஏகைகஸ்யாமாஸு நேதா சைகைக:ஸ்யாத்³விசக்ஷண:

ஸர்வாபி⁴ரநுப³ந்தோ⁴ऽத்³வைதாஶ்ரமஸ்யாபி⁴ரந்வஹம் ॥ 5॥

12.முநிசர்யாபஞ்சகம்

இத்யாதி³ வாதோ³பரதம் மஹாந்தம் ப்ரஶாந்தக³ம்பீ⁴ரநிஜஸ்வபா⁴வம் ।
ஶோணாசலே ஶ்ரீரமணம் ஸமீக்ஷ்ய ப்ரோவாச நாராயணஸம்யமீந்த்³ர: ॥
பு⁴ஜ: கிமுபதா⁴நதாம் கிமு ந கும்பி⁴நீ மஞ்சதாம்
வ்ரஜேத் வ்ரு’ஜிநஹாரிணீ ஸ்வபத³பாதிநீ மேதி³நீ ।
முநேரபரஸம்பதா³ கிமிஹ முக்தராக³ஸ்ய த-
த்த்வமஸ்யதி⁴க³மாத³யம் ஸகலபோ⁴க்³யமத்யஶ்நுதே ॥ 1॥
முநி: ப்ரவத³தாம் வர: க்வசந வாக்³யமீ பண்டி³தோ
விமூட⁴ இவ பர்யடந் க்வசந ஸம்ஸ்தி²தோऽப்யுத்தி²த: ।
ஶரீரமதி⁴க³ம்ய சஞ்சலமநேஹஸா க²ண்டி³தம்
ப⁴ஜத்யநிஶமாத்மந: பத³மக²ண்ட³போ³த⁴ம் பரம் ॥ 2॥
அயாசிதமலிப்ஸயா நியதித³த்தமந்நம் முநி-
ஸ்தநோ:ஸ்தி²தய இத்யத³ந் பதி² ஶயாநகோऽவ்யாகுல: ।
ஸதா³த்மத்³ரு’க³நஶ்வரம் ஸ்வபரமாத்மநோரைக்யத:
ஸ்பு²ரந் நிருபமம் பத³ம் நிஜமுபைதி ஸச்சித் ஸுக²ம் ॥ 3॥
அஸத்ஸதி³தி வாத³தோ ப³ஹிரசிந்த்யமக்³ராஹ்யம-

ண்வக²ர்வமமலம் பரம் ஸ்திமிதநிம்நமத்யுந்நதம் ।
பராங்முக²இதஸ்தத: பரிஸமேதி துர்யம் பத³ம்
முநிஸ்ஸத³ஸதோரத்³வயாது³பரிக³ந்துமப்⁴யுத்³யத: ॥ 4॥
ஸ்வவேஶ்மநி வநே ததா² புலிநபூ⁴மிஷு ப்ராந்தரே
க்வ வா வஸது யோகி³நோ வஸதி மாநஸம் ப்³ரஹ்மணி ।
இத³ம் மருமரீசிகாஸத்³ரு’ஶமாத்ம,த்³ரு’ஷ்ட்யாகி²லம்
நிரீக்ஷ்ய ரமதே முநிர்நிருபமே பரப்³ரஹ்மணி ॥ 5॥

தா³ர்ஶநிகக்ரியா:

13. த³ர்ஶநமாலா

1.அத்⁴யாரோபத³ர்ஶநம்
ஆஸீத³க்³ரேऽஸதே³வேத³ம் பு⁴வநம் ஸ்வப்நவத்புந: ।
ஸஸர்ஜ ஸர்வம் ஸங்கல்பமாத்ரேண பரமேஶ்வர: ॥ 1॥
வாஸநாமயமேவாதா³வாஸீதி³த³மத² ப்ரபு: ⁴ ।
அஸ்ரு’ஜந்மாயயா ஸ்வஸ்ய மாயாவீவாகி²லம் ஜக³த் ॥ 2॥
ப்ராகு³த்பத்தேரித³ம் ஸ்வஸ்மிந் விலீநமத²வை ஸ்வத: ।
பீ³ஜாத³ங்குரவத்ஸ்வஸ்ய ஶக்திரேவாஸ்ரு’ஜத்ஸ்வயம் ॥ 3॥
ஶக்திஸ்து த்³விவிதா⁴ ஜ்ஞேயா தைஜஸீ தாமஸீதி ச ।
ஸஹவாஸோऽநயோர்நாஸ்தி தேஜஸ்திமிரயோரிவ ॥ 4॥
மநோமாத்ரமித³ம் சித்ரமிவாக்³ரே ஸர்வமீத்³ரு’ஶம் ।
ப்ராபயாமாஸ வைசித்ர்யம் ப⁴க³வாம்ஶ்சித்ரகாரவத் ॥ 5॥
ஆஸீத் ப்ரக்ரு’திரேவேத³ம் யதா²ऽதௌ³ யோக³வைப⁴வ: ।
வ்யதநோத³த² யோகீ³வ ஸித்³தி⁴ஜாலம் ஜக³த்பதி: ॥ 6॥
யதா³ऽऽத்மவித்³யாஸங்கோசஸ்ததா³ऽவித்³யா ப⁴யங்கரம் ।
நாமரூபாத்மநாऽத்யர்த²ம் விபா⁴தீஹ பிஶாசவத் ॥ 7॥
ப⁴யங்கரமித³ம் ஶூந்யம் வேதாலநக³ரம் யதா² ।
ததை²வ விஶ்வமகி²லம் வ்யகரோத³த்³பு⁴தம் விபு: ⁴ ॥ 8॥
அர்காத்³யதா²க்ரமம் விஶ்வம் ததா²நைவேத³மாத்மந: ।

ஸுப்தேரிவ ப்ராது³ராஸீத்³யுக³பத்ஸ்வஸ்ய வீக்ஷயா ॥ 9॥
தா⁴நாதி³வ வடோ யஸ்மாத் ப்ராது³ராஸீதி³த³ம் ஜக³த் ।
ஸ ப்³ரஹ்மா ஸ ஶிவோ விஷ்ணு:ஸ பர:ஸர்வ ஏவ ஸ: ॥ 10॥
2.அபவாத³த³ர்ஶநம்
சைதந்யாதா³க³தம் ஸ்தூ²லஸூக்ஷ்மாத்மகமித³ம் ஜக³த் ।
அஸ்தி சேத்ஸத்³க⁴நம் ஸர்வம் நாஸ்தி சேத³ஸ்தி சித்³க⁴நம் ॥ 1॥
அந்யந்ந காரணாத்கார்யமஸதே³தத³தோऽகி²லம் ।
அஸத: கத²முத்பத்திரநுத்பந்நஸ்ய கோ லய: ॥ 2॥
யஸ்யோத்பத்திர்லயோ நாஸ்தி தத்பரம் ப்³ரஹ்ம நேதரத் ।
உத்பத்திஶ்ச லயோऽஸ்தீதி ப்⁴ரமத்யாத்மநி மாயயா ॥ 3॥
காரணாவ்யதிரிக்தத்வாத் கார்யஸ்ய கத²மஸ்திதா ।
ப⁴வத்யத: காரணஸ்ய கத²மஸ்தி ச நாஸ்திதா ॥ 4॥
கார்யத்வாத³ஸதோऽஸ்யாஸ்தி காரணம் ந ஹ்யதோ ஜக³த் ।
ப்³ரஹ்மைவ தர்ஹி ஸத³ஸதி³தி முஹ்யதி மந்த³தீ:⁴ ॥ 5॥
ஏகஸ்யைவாஸ்தி ஸத்தா சேத³ந்யஸ்யாஸௌ க்வ வித்³யதே ।
ஸத்யஸ்யாத்மாஶ்ரயோ யத்³யப்யஸதி ஸ்யாத³ஸம்ப⁴வ: ॥ 6॥
விப⁴ஜ்யாவயவம் ஸர்வமேகைகம் தத்ர த்³ரு’ஶ்யதே ।
சிந்மாத்ரமகி²லம் நாந்யதி³தி மாயாவிதூ³ரக³ம் ॥ 7॥
சிதே³வ நாந்யதா³பா⁴தி சித: பரமதோ ந ஹி ।
யச்ச நாபா⁴தி தத³ஸத்³யத³ஸத்தந்ந பா⁴தி ச ॥ 8॥
ஆநந்த³ ஏவாஸ்தி பா⁴தி நாந்ய: கஶ்சித³தோऽகி²லம் ।
ஆநந்த³க⁴நமந்யந்ந விநாऽऽநந்தே³ந வித்³யதே ॥ 9॥
ஸர்வம் ஹி ஸச்சிதா³நந்த³ம் நேஹ நாநாऽஸ்தி கிஞ்சந ।
ய: பஶ்யதீஹ நாநேவ ம்ரு’த்யோர்ம்ரு’த்யும் ஸ க³ச்ச²தி ॥ 10॥
3.அஸத்யத³ர்ஶநம்
மநோமயமித³ம் ஸர்வம் ந மந: க்வாபி வித்³யதே ।
அதோ வ்யோம்நீவ நீலாதி³ த்³ரு’ஶ்யதே ஜக³தா³த்மநி ॥ 1॥
மநஸோऽநந்யயா ஸர்வம் கல்ப்யதேऽவித்³யயா ஜக³த் ।

வித்³யயாऽஸௌ லயம் யாதி ததா³லேக்²யமிவாகி²லம் ॥ 2॥
விஜ்ரு’ம்ப⁴தே யத்தமஸோ பீ⁴ரோரிஹ பிஶாசவத் ।
ததி³த³ம் ஜாக்³ரதி ஸ்வப்நலோகவத்³ த்³ரு’ஶ்யதே பு³தை: ⁴ ॥ 3॥
ஸங்கல்பகல்பிதம் த்³ரு’ஶ்யம் ஸங்கல்போ யத்ர வித்³யதே ।
த்³ரு’ஶ்யம் தத்ர ச நாந்யத்ர குத்ரசித்³ரஜ்ஜுஸர்பவத் ॥ 4॥
ஸங்கல்பமநஸோ கஶ்சிந்ந ஹி பே⁴தோ³ऽஸ்தி யந்மந: ।
தத³வித்³யாதம: ப்ரக்²யமிந்த்³ரஜாலமிவாத்³பு⁴தம் ॥ 5॥
மரீசிகாவத் ப்ராஜ்ஞஸ்ய ஜக³தா³த்மநி பா⁴ஸதே ।
பா³லஸ்ய ஸத்யமிதி ச ப்ரதிபி³ம்ப³மிவ ப்⁴ரமாத் ॥ 6॥
ஆத்மா ந க்ஷீரவத்³யாதி ரூபாந்தரமதோऽகி²லம் ।
விவர்தமிந்த்³ரஜாலேந வித்³யதே நிர்மிதம் யதா² ॥ 7॥
மாயைவ ஜக³தாமாதி³காரணம் நிர்மிதம் தயா ।
ஸர்வம் ஹி மாயிநோ நாந்யத³ஸத்யம் ஸித்³தி⁴ஜாலவத் ॥ 8॥
விபா⁴தி விஶ்வம் வ்ரு’த்³த⁴ஸ்ய வியத்³வநமிவாத்மநி ।
அஸத்யம் புத்ரிகாரூபம் பா³லஸ்யேவ விபர்யய: ॥ 9॥
ஏகம் ஸத்யம் ந த்³விதீயம் ஹ்யஸத்யம் பா⁴தி ஸத்யவத் ।
ஶிலைவ ஶிவலிங்க³ம் ந த்³விதீயம் ஶில்பிநா க்ரு’தம் ॥ 10॥
4. மாயாத³ர்ஶநம்
ந வித்³யதே யா ஸா மாயா வித்³யாऽவித்³யா பராऽபரா ।
தம: ப்ரதா⁴நம் ப்ரக்ரு’திர்ப³ஹுதா⁴ ஸைவ பா⁴ஸதே ॥ 1॥
ப்ராகு³த்பத்தேர்யதா²ऽபா⁴வோ ம்ரு’தே³வ ப்³ரஹ்மண: ப்ரு’த²க் ।
ந வித்³யதே ப்³ரஹ்ம ஹி யா ஸா மாயாऽமேயவைப⁴வா ॥ 2॥
அநாத்மா ந ஸதா³த்மா ஸதி³தி வித்³யோததே யயா ।
ஸா வித்³யேயம் யதா² ரஜ்ஜுஸர்பதத்த்வாவதா⁴ரணம் ॥ 3॥
ஆத்மா ந ஸத³நாத்மா ஸதி³தி வித்³யோததே யயா ।
ஸைவாவித்³யா யதா² ரஜ்ஜுஸர்பயோரயதா²ர்த²த்³ரு’க் ॥ 4॥
இந்த்³ரியாணி மநோபு³த்³தீ⁴ பஞ்சப்ராணாத³யோ யயா ।
விஸ்ரு’ஜ்யந்தே ஸைவ பரா ஸூக்ஷ்மாங்கா³நி சிதா³த்மந: ॥ 5॥

அங்கா³ந்யேதாந்யவஷ்டப்⁴ய ஸுகீ² து:³கீ²வ முஹ்யதி ।
சிதா³த்மா மாயயா ஸ்வஸ்ய தத்த்வதோऽஸ்தி ந கிஞ்சந ॥ 6॥
இந்த்³ரியாணாம் ஹி விஷய: ப்ரபஞ்சோऽயம் விஸ்ரு’ஜ்யதே ।
யயா ஸைவாऽபராऽத்⁴யாத்மஸ்தூ²லஸங்கல்பநாமயீ ॥ 7॥
ஶுக்திகாயாம் யதா²ऽஜ்ஞாநம் ரஜதஸ்ய யதா³த்மநி ।
கல்பிதஸ்ய நிதா³நம் தத்தம இத்யவக³ம்யதே ॥ 8॥
தீ⁴யதேऽஸ்மிந் ப்ரகர்ஷேண பீ³ஜே வ்ரு’க்ஷஇவாகி²லம் ।
அத: ப்ராதா⁴ந்யதோ வாऽஸ்ய ப்ரதா⁴நமிதி கத்²யதே ॥ 9॥
கரோதீதி ப்ரகர்ஷேண ப்ரக்ரு’த்யைவ கு³ணாந் ப்ரு’த²க் ।
நிக³த்³யதேऽஸௌ ப்ரக்ரு’திரிதி ஹ த்ரிகு³ணாத்மிகா ॥ 10॥
5. பா⁴நத³ர்ஶநம்
அந்தர்ப³ஹிர்வதா³ஸீநம் ஸதா³ ப்⁴ரமரசஞ்சலம் ।
பா⁴நம் த்³விதை⁴வ ஸாமாந்யம் விஶேஷ இதி பி⁴த்³யதே ॥ 1॥
ஸ்தூ²லம் ஸூக்ஷ்மம் காரணம் ச துர்யம் சேதி சதுர்வித⁴ம் ।
பா⁴நாஶ்ரயம் ஹி தந்நாம பா⁴நஸ்யாப்யுபசர்யதே ॥ 2॥
த்³ரு’ஶ்யதாமிஹ காயோऽஹம் க⁴டோऽயமிதி த்³ரு’ஶ்யதே ।
ஸ்தூ²லமாஶ்ரித்ய யத்³பா⁴நம் ஸ்தூ²லம் ததி³தி மந்யதே ॥ 3॥
அத்ர காயோ க⁴ட இதி பா⁴நம் யத்தத்³விஶிஷ்யதே ।
ததா²ऽஹமயமிதி யத் ஸாமாந்யமிதி ச ஸ்ம்ரு’தம் ॥ 4॥
இந்த்³ரியாணி மநோபு³த்³தீ⁴ விஷயா: பஞ்சவாயவ: ।
பா⁴ஸ்யந்தே யேந தத்ஸூக்ஷ்மமஸ்ய ஸூக்ஷ்மாஶ்ரயத்வத: ॥ 5॥
அஜ்ஞோऽஹமிதி யத்³பா⁴நம் தத்காரணமுதா³ஹ்ரு’தம் ।
அத்ராஹமிதி ஸாமாந்யம் விஶேஷோऽஜ்ஞ இதி ஸ்பு²ரத் ॥ 6॥
அஹம் ப்³ரஹ்மேதி யத்³பா⁴நம் தத்துர்யமிதி ஶம்ஸ்யதே ।
ஸாமாந்யமஹமித்யம்ஶோ ப்³ரஹ்மேத்யத்ர விஶிஷ்யதே ॥ 7॥
யத்ர பா⁴நம் தத்ர பா⁴ஸ்யம் பா⁴நம் யத்ர ந தத்ர ந ।
பா⁴ஸ்யமித்யந்வயேநாபி வ்யதிரேகேண போ³த்⁴யதே ॥ 8॥

யதா² த்³ரு’க்³த்³ரு’ஶமாத்மாநம் ஸ்வயமாத்மா ந பஶ்யதி ।
அதோ ந பா⁴ஸ்யதே ஹ்யாத்மா யம் பஶ்யதி ஸ பா⁴ஸ்யதே ॥ 9॥
யத்³பா⁴ஸ்யதே தத³த்⁴யஸ்தமநத்⁴யஸ்தம் ந பா⁴ஸ்யதே ।
யத³த்⁴யஸ்தம் தத³ஸத³ப்யநத்⁴யஸ்தம் ஸதே³வ தத் ॥ 10॥
6. கர்மத³ர்ஶநம்
ஆத்மைவ மாயயா கர்ம கரோதி ப³ஹுரூபத்⁴ரு’க் ।
அஸங்க:³ஸ்வப்ரகாஶோऽபி நித்³ராயாமிவ தைஜஸ: ॥ 1॥
மந்யே வதா³மி க்³ரு’ஹ்ணாமி ஶ‍்ரு’ணோமீத்யாதி³ரூபத: ।
க்ரியதே கர்ம பரமாத்மநா சித்தேந்த்³ரியாத்மநா ॥ 2॥
ஆத்மைவ கர்மண: பூர்வமந்யத் கிஞ்சிந்ந வித்³யதே ।
தத:ஸ்வேநைவ கர்மாணி க்ரியந்தே நிஜமாயயா ॥ 3॥
ஶக்திரஸ்த்யாத்மந: காசித்³து³ர்க⁴டா ந ப்ரு’த²க் ஸ்வத: ।
தயைவாரோப்யதே கர்ம நிகி²லம் நிஷ்க்ரியாத்மநி ॥ 4॥
ஸர்வதா³ऽஸங்க³ ஏவாத்மாऽஜ்ஞதயா கர்ம ஸங்கி³வத் ।
கரோதி ந கரோமீதி ந ஜ்ஞ: கர்மஸு ஸஜ்ஜதே ॥ 5॥
ஜ்வலதி ஜ்வலநோ வாயுர்வாதி வர்ஷதி வாரித:³ ।
த⁴ராத்மா ஸந் த⁴ரதி க²ல்வேகோ வஹதி வாஹிநீ ॥ 6॥
ஊர்த்³த்⁴வம் ப்ராணோ ஹ்யதோ⁴ऽபாந: க²ல்வேகோ யாதி நிஷ்க்ரிய: ।
நாட்³யந்தராலே த⁴மதி க்ரந்த³தி ஸ்பந்த³தி ஸ்தி²த: ॥ 7॥
அஸ்தி ஜந்மர்த்³தி⁴பரிணத்யபக்ஷயவிநாஶநம் ।
ஷட்³பா⁴வமிஹ யோ யாதி ஸ நாந்யோऽவிக்ரியாத்மந: ॥ 8॥
ஸ்வயம் க்ரியந்தே கர்மாணி கரணைரிந்த்³ரியைரபி ।
அஹம் த்வஸங்க:³கூடஸ்த²இதி ஜாநாதி கோவித:³ ॥ 9॥
த்³ரு’ஶ்யத்வாத்³ பா⁴ஸ்யமஹமப்யதோऽஹம் ஶுக்திரங்க³வத் ।
அத்⁴யஸ்தமேக ஏவாத்³ய ஶ்வோऽபி ஸர்வோபரி ஸ்தி²த: ॥ 10॥
7. ஜ்ஞாநத³ர்ஶநம்
ஜ்ஞாநமேகம் ஹி நிருபாதி⁴கம் ஸோபாதி⁴கம் ச தத் ।
அஹங்காராதி³ஹீநம் யஜ்ஜ்ஞாநம் தந்நிருபாதி⁴கம் ॥ 1॥

அஹந்தயாந்தர்ப³ஹிரஸ்தி யதே³வமித³ந்தயா ।
பா⁴நவ்ரு’த்த்யாऽந்விதம் யத்து ஜ்ஞாநம் ஸோபாதி⁴கம் மதம் ॥ 2॥
அநாத்மநாமஹங்காராதீ³நாம் யேநாநுபூ⁴யதே ।
ஸாக்ஷீ ததா³த்மஜ்ஞாநம் ஸ்யாத்³யேநைவாம்ரு’தமஶ்நுதே ॥ 3॥
அஹங்காராதி³ கார்யம் யத³நாத்மகமஸங்க்²யகம் ।
யேநாவக³ம்யதேऽநாத்மஜ்ஞாநம் தத³வதா⁴ர்யதே ॥ 4॥
யதா²வத்³வஸ்துவிஜ்ஞாநம் ரஜ்ஜுதத்த்வாவபோ³த⁴வத் ।
யத்தத்³யதா²ர்த²விஜ்ஞாநமயதா²ர்த²மதோऽந்யதா² ॥ 5॥
யத்ஸாந்நித்⁴யாதே³வ ஸர்வம் பா⁴ஸதே ஸ்வயமேவ தத் ।
ப்ரத்யக்ஷஜ்ஞாநமிதி சாபரோக்ஷமிதி லக்ஷ்யதே ॥ 6॥
யயாநுऽஸாத⁴கம் ஸாத்⁴யம் மீயதே ஜ்ஞாநரூபயா ।
வ்ரு’த்த்யா ஸாऽநுமிதி:ஸாஹசர்யஸம்ஸ்காரஜந்யயா ॥ 7॥
க³த்வா ஸமீபம் மேயஸ்ய மீயதே ஶ்ருதலக்ஷண: ।
யயா ஸம்வித் ஸோபமிதிர்ம்ரு’கோ³ऽயமிதி ரூபயா ॥ 8॥
அஹம் மமேதி ஜ்ஞாநம் யதி³த³ம் ததி³தி யச்ச தத் ।
ஜீவஜ்ஞாநம் தத³பரமிந்த்³ரியஜ்ஞாநமிஷ்யதே ॥ 9॥
ஓம் தத் ஸதி³தி நிர்த்³தி³ஷ்டம் ப்³ரஹ்மாத்மைக்யமுபாக³தம் ।
கல்பநாதி³விஹீநம் யத்தத் பரஜ்ஞாநமீர்யதே ॥ 10॥
8. ப⁴க்தித³ர்ஶநம்
ப⁴க்திராத்மாநுஸந்தா⁴நமாத்மாऽऽநந்த³க⁴நோ யத: ।
ஆத்மாநமநுஸந்த⁴த்தே ஸதை³வாத்மவிதா³த்மநா ॥ 1॥
அநுஸந்தீ⁴யதே ப்³ரஹ்ம ப்³ரஹ்மாநந்த³க⁴நம் யத: ।
ஸதா³ ப்³ரஹ்மாநுஸந்தா⁴நம் ப⁴க்திரித்யவக³ம்யதே ॥ 2॥
ஆநந்த³மேவ த்⁴யாயந்தி ஸர்வே து:³க²ம் ந கஶ்சந ।
யதா³நந்த³பரம் த்⁴யாநம் ப⁴க்திரித்யுபதி³ஶ்யதே ॥ 3॥
ஆத்மைவ ப்³ரஹ்ம ப⁴ஜதி நாந்யமாத்மாநமாத்மவித் ।
ப⁴ஜதீதி யதா³த்மாநம் ப⁴க்திரித்யபி⁴தீ⁴யதே ॥ 4॥
ஆநந்த³ஆத்மா ப்³ரஹ்மேதி நாமைதஸ்யைவ தந்யதே ।

இதி நிஶ்சிததீ⁴ர்யஸ்ய ஸ ப⁴க்த இதி விஶ்ருத: ॥ 5॥
ஆநந்தோ³ऽஹமஹம் ப்³ரஹ்மாத்மாऽஹமஸ்மீதி ரூபத: ।
பா⁴வநா ஸததம் யஸ்ய ஸ ப⁴க்த இதி விஶ்ருத: ॥ 6॥
பா⁴ர்யா ப⁴ஜதி ப⁴ர்த்தாரம் ப⁴ர்த்தா பா⁴ர்யாம் ந கேவலம் ।
ஸ்வாநந்த³மேவ ப⁴ஜதி ஸர்வோऽபி விஷயஸ்தி²தம் ॥ 7॥
ஏவம் பஶ்யதி குத்ராபி வித்³வாநாத்மஸுக²ம் விநா ।
ந கிஞ்சித³பரம் தஸ்ய ப⁴க்திரேவ க³ரீயஸீ ॥ 8॥
லோகஸ்ய பிதரி ஸ்வஸ்ய கு³ரௌ பிதரி மாதரி ।
ஸத்யஸ்ய ஸ்தா²பிதரி ச தத்பதே²நைவ யாதரி ॥ 9॥
நியந்தரி நிஷித்³த⁴ஸ்ய ஸர்வேஷாம் ஹிதகர்தரி ।
யோऽநுராகோ³ ப⁴க்திரத்ர ஸா பரா பரமாத்மநி ॥ 10॥
9. யோக³த³ர்ஶநம்
ஸததம் யோஜயதி யத்³யுநக்தி ச சிதா³த்மநி ।
மநோநிரோத⁴ரூபோऽயம் ஸ யோக³இதி ஶம்ஸித: ॥ 1॥
ந த்³ரஷ்டா த³ர்ஶநம் த்³ரு’ஶ்யம் வித்³யதே யத்ர தத்ர ஹ்ரு’த் ।
யோஜயேத்³வாஸநா யாவத்³யோகோ³ऽயமிதி யோக³வித் ॥ 2॥
நாமரூபமித³ம் ஸர்வம் ப்³ரஹ்மைவேதி விலீயதே ।
யத்³ப்³ரஹ்மணி மநோ நித்யம் ஸ யோக³இதி நிஶ்சித: ॥ 3॥
சித்தஸ்ய தைலதா⁴ராவத்³வ்ரு’த்த்யாऽऽவிச்சி²ந்நயாऽऽத்மநி ।
நிரந்தரம் ரம்யதே யத் ஸ யோகோ³ யோகி³பி:⁴ ஸ்ம்ரு’த: ॥ 4॥
யதோ யதோ மநோ யாதி ஸதா³ऽऽத்மநி ததஸ்தத: ।
நியம்ய யோஜயேதே³தத்³யோகோ³ऽயம் யுஜ்யதாமிஹ ॥ 5॥
ஸர்வாநர்த²கர: பும்ஸாம் ஸங்கல்ப: கல்பிதை:ஸஹ ।
உந்மூல்ய வாஸநாஜாலைர்யேநாத்மநி நிருத்⁴யதே ॥ 6॥
த்³ரு’ஶ்யஸ்ய ந த்³ரு’ஶோऽஸ்தித்வமதோ த்³ரு’ஶ்யம் த்³ரு’கா³த்மகம் ।
இதி யுஞ்ஜீத த்³ரு’க்³ரூபே ய:ஸ யோக³விதா³ம் வர: ॥ 7॥
யதா³ பிப³ந் மநோப்⁴ரு’ங்க:³ஸ்வாநந்த³மது⁴மாது⁴ரீம் ।
ந ஸ்பந்த³தி வஶீக்ரு’த்ய யோஜிதோ யோக³வாயுநா ॥ 8॥

த்⁴யாநமந்தர்ப்⁴ருவோர்த்³ரு’ஷ்டிர்ஜிஹ்வாக்³ரம் லம்பி³கோர்த்⁴வத: ।
யதா³ஸ்யாத் கே²சரீமுத்³ரா நித்³ராலஸ்யாதி³நாஶிநீ ॥ 9॥
ஜ்ஞாநம் கர்மேதி லோகேऽஸ்மிந் த்³விதா⁴ யோக:³ஸமாஸத: ।
அநயோர்யோக³விஸ்தார:ஸர்வ: பரிஸமாப்யதே ॥ 10॥
10. நிர்வாணத³ர்ஶநம்
நிர்வாணம் த்³விவித⁴ம் ஶுத்³த⁴மஶுத்³த⁴ம் சேதி தத்ர யத் ।
ஶுத்³த⁴ம் நிர்வாஸநம் தத்³வத³ஶுத்³த⁴ம் வாஸநாந்விதம் ॥ 1॥
அதிஶுத்³த⁴ம் ஶுத்³த⁴மிதி ஶுத்³த⁴ம் ச த்³விவித⁴ம் ததா² ।
அஶுத்³த⁴ஶுத்³த⁴ம் சாஶுத்³த⁴மஶுத்³தா⁴ஶுத்³த⁴முச்யதே ॥ 2॥
அதிஶுத்³த⁴ம் த்ரிதா⁴ பஶ்சாத்³வரே சைகம் வரீயஸி ।
ஏகமேகம் வரிஷ்டே²ऽத² ஶுத்³த⁴ம் ப³ஹ்மவிதி³ஸ்தி²தம் ॥ 3॥
அஶுத்³த⁴ஶுத்³த⁴ம் விரஜஸ்தமோऽந்யத் ஸரஜஸ்தம: ।
முமுக்ஷௌ ப்ரத²மம் வித்³யாத் த்³விதீயம் ஸித்³தி⁴காமிஷு ॥ 4॥
த³க்³த்⁴வா ஜ்ஞாநாக்³நிநா ஸர்வமுத்³தி³ஶ்ய ஜக³தாம் ஹிதம் ।
கரோதி விதி⁴வத் கர்ம ப்³ரஹ்மவித்³ப்³ரஹ்மணி ஸ்தி²த: ॥ 5॥
ஸந்யஸ்ய ஸர்வகர்மாணி ஸததம் ப்³ரஹ்மநிஷ்ட²யா ।
யஶ்சரத்யவநௌ தே³ஹயாத்ராயை ப்³ரஹ்மவித்³வர: ॥ 6॥
அந்யேந வேதி³தோ வேத்தி ந வேத்தி ஸ்வயமேவ ய: ।
ஸ வரீயாந் ஸதா³ ப்³ரஹ்மநிர்வாணமயமஶ்நுதே ॥ 7॥
ஸ்வயம் ந வேத்தி கிஞ்சிந்ந வேதி³தோऽபி ததை²வ ய: ।
ஸ வரிஷ்ட:²ஸதா³ வ்ரு’த்திஶூந்யோऽயம் ப்³ரஹ்ம கேவலம் ॥ 8॥
ஹேயோபாதே³யதா ந ஹ்யஸ்யாத்மா யா ஸ்வப்ரகாஶக: ।
இதி மத்வா நிவர்த்தேத வ்ரு’த்திர்நாவர்ததே புந: ॥ 9॥
ஏகமேவாத்³விதீயம் ப்³ரஹ்மாஸ்தி நாந்யந்ந ஸம்ஶய: ।
இதி வித்³வாந் நிவர்தேத த்³வைதாந்நாவர்ததே புந: ॥ 10॥
ஓம் தத் ஸத்

14. ப்³ரஹ்மவித்³யா பஞ்சகம்

நித்யாநித்யவிவேகதோ ஹி நிதராம் நிர்வேத³மாபத்³ய ஸத்³-
வித்³வாநத்ர ஶமாதி³ஷட்கலஸித:ஸ்யாந்முக்திகாமோ பு⁴வி ।
பஶ்சாத்³ப்³ரஹ்மவிது³த்தமம் ப்ரணதிஸேவாத்³யை: ப்ரஸந்நம் கு³ரும்
ப்ரு’ச்சே²த் கோऽஹமித³ம் குதோ ஜக³தி³தி ஸ்வாமிந்! வத³ த்வம் ப்ரபோ⁴! ॥ 1॥
த்வம் ஹி ப்³ரஹ்ம ந சேந்த்³ரியாணி ந மநோ பு³த்³தி⁴ர்ந சித்தம் வபு:
ப்ராணாஹங்க்ரு’தயோऽந்யத³ப்யஸத³வித்³யாகல்பிதம் ஸ்வாத்மநி ।
ஸர்வம் த்³ரு’ஶ்யதயா ஜட³ம் ஜக³தி³த³ம் த்வத்த: பரம் நாந்யதோ
ஜாதம் ந ஸ்வத ஏவ பா⁴தி ம்ரு’க³த்ரு’ஷ்ணாப⁴ம் த³ரீத்³ரு’ஶ்யதாம் ॥ 2॥
வ்யப்தம் யேந சராசரம் க⁴டஶராவாதீ³வ ம்ரு’த்ஸத்தயா
யஸ்யாந்த:ஸ்பு²ரிதம் யதா³த்மகமித³ம் ஜாதம் யதோ வர்ததே ।
யஸ்மிந் யத் ப்ரலயேऽபி ஸத்³க⁴நமஜம் ஸர்வம் யத³ந்வேதி தத்
ஸத்யம் வித்⁴யம்ரு’தாய நிர்மலதி⁴யோ யஸ்மை நமஸ்குர்வதே ॥ 3॥
ஸ்ரு’ஷ்ட்வேத³ம் ப்ரக்ரு’தேரநுப்ரவிஶதீ யேயம் யயா தா⁴ர்யதே
ப்ராணீதி ப்ரவிவிக்தபு⁴க்³ப³ஹிரஹம் ப்ராஜ்ஞஸ்ஸுஷுப்தௌ யத: ।
யஸ்யாமாத்மகலா ஸ்பு²ரத்யஹமிதி ப்ரத்யந்தரங்க³ம் ஜநை-
ர்யஸ்யை ஸ்வஸ்தி ஸமர்த்²யதே ப்ரதிபதா³ பூர்ணா ஶ‍்ரு’ணு த்வம் ஹி ஸா ॥ 4॥
ப்ரஜ்ஞாநம் த்வஹமஸ்மி தத்த்வமஸி தத்³ ப்³ரஹ்மாயமாத்மேதி ஸம்-
கா³யந் விப்ரசர ப்ரஶாந்தமநஸா த்வம் ப்³ரஹ்மபோ³தோ⁴த³யாத் ।
ப்ராரப்³த⁴ம் க்வநு ஸஞ்சிதம் தவ கிமாகா³மி க்வ கர்மாப்யஸத்
த்வய்யத்⁴யஸ்தமதோऽகி²லம் த்வமஸி ஸச்சிந்மாத்ரமேகம் விபு: ⁴ ॥ 5॥

15. நிர்வ்ரு’திபஞ்சகம்

கோ நாம தே³ஶ: கா ஜாதி: ப்ரவ்ரு’த்தி: கா கியத்³வய: ।
இத்யாதி³ வாதோ³பரதிர்யஸ்ய தஸ்யைவ நிர்வ்ரு’தி: ॥ 1॥
ஆக³ச்ச² க³ச்ச² மா க³ச்ச² ப்ரவிஶ க்வ நு க³ச்ச²ஸி ।
இத்யாதி³ வாதோ³பரதிர்யஸ்ய தஸ்யைவ நிர்வ்ரு’தி: ॥ 2॥
க்வ யாஸ்யாஸி கதா³ऽऽயாத:குத ஆயாஸி கோऽஸி வை ।

இத்யாதி³ வாதோ³பரதிர்யஸ்ய தஸ்யைவ நிர்வ்ரு’தி: ॥ 3॥
அஹம் த்வம் ஸோயऽமந்தர்ஹி ப³ஹிரஸ்தி ந வாஸ்தி வா ।
இத்யாதி³ வாதோ³பரதிர்யஸ்ய தஸ்யைவ நிர்வ்ரு’தி: ॥ 4॥
ஜ்ஞாதாஜ்ஞாதஸம:ஸ்வாந்யபே⁴த³ஶூந்ய:குதோ பி⁴தா³ ।
இத்யாதி³ வாதோ³பரதிர்யஸ்ய தஸ்யைவ நிர்வ்ரு’தி: ॥ 5॥

16. ஶ்லோகத்ரயீ

அஸ்தி த⁴ர்மீத்யநுமிதி: கத²ம் ப⁴வதி வாக³பி ।
அஸந்நிக்ரு’ஷ்டத்வாத³ஸ்மிந் ப்ரத்யக்ஷமநுமாநவத் ॥ 1॥
ந வித்³யதேऽஸ்தி த⁴ர்மீதி ப்ரத்யக்ஷமநுமாநவத் ।
மாநாபா⁴வாத³ஸௌ நேதி போ³த⁴ ஏவாவஶிஷ்யதே ॥ 2॥
அஸந்நிக்ரு’ஷ்டத்வாத³ஸ்ய ப்ரத்யக்ஷம் த⁴ர்மத⁴ர்மிணோ: ।
அஸ்ரு’ஷ்டஸாஹசர்யாச்ச த⁴ர்மிண்யநுமிதி:குத:? ॥ 3॥

17. ஹோமமந்த்ரம்

ௐ

அக்³நே தவ யத்தேஜஸ்தத்³ப்³ராஹ்மம்
அதஸ்த்வம் ப்ரத்யக்ஷம் ப்³ரஹ்மாஸி
த்வதீ³யா இந்த்³ரியாணி மநோ பு³த்³தி⁴ரிதி ஸப்தஜிஹ்வா:
த்வயி விஷயா இதி ஸமிதோ⁴ ஜுஹோமி
அஹமித்யாஜ்யம் ஜுஹோமி
த்வம் ந: ப்ரஸீத³ ப்ரஸீத³
ஶ்ரேயஶ்ச ப்ரேயஶ்ச ப்ரயச்ச²ஸ்வாஹா
ஓம் ஶாந்தி: ஶாந்தி: ஶாந்தி:

18. வேதா³ந்தஸூத்ரம்

அத² யதா³த்மநோ ஜிஜ்ஞாஸுஸ்ததி³த³ம் ப்³ரஹ்மைவாஹம் ॥ 1॥
கிம் தஸ்ய லக்ஷணமஸ்ய ச கதி க³ணநயேதி ॥ 2॥

தஜ்ஜ்யோதி: ॥ 3॥
தேநேத³ம் ப்ரஜ்வலிதம் ॥ 4॥
ததி³த³ம் ஸத³ஸதி³தி ॥ 5॥
பூ⁴யோ ஸத:ஸத³ஸதி³தி ॥ 6॥
ஸச்ச²ப்³தா³த³யோऽஸத³பா⁴வஶ்சேதி ॥ 7॥
பூர்வம் ஸதி³த³மநுஸ்ரு’த்ய சக்ஷுராத³யஶ்சைகம் சேதி ॥ 8॥
ஜ்ஞாத்ரு’ஜ்ஞாநயோரந்யோந்யவிஷயவிஷயித்வாந்மிது²நத்வமிதி ॥ 9॥
ஏவம் ஜ்ஞாநஜ்ஞேயவிபா⁴கே³ ॥ 10॥
ஏகைகம் ருத்³ரத்வமாஸீதி³தி ॥ 11॥
ப்³ரஹ்மைவாஹம் ததி³த³ம் ப்³ரஹ்மைவாஹமஸ்மி ॥ 12॥
அதீதாகா³மிநோரஸத்த்வம் யத: யதே³தத³ந்விச்ச²த ॥ 13॥
பரிணாமம் தத: ॥ 14॥
ஸத³ஸதோரந்யோந்யகார்யகாரணத்வாத் ॥ 15॥
அஹம் மமேதி விஜ்ஞாத: ॥ 16॥
மத்தோ நாந்யஸ்தத்³வத் தஸ்மாத் ॥ 17॥
த்³ரு’க்³த்³ரு’ஶ்யயோ:ஸமாநகாலீநத்வாத் ॥ 18॥
ஸுகை²கத்வாத் ॥ 19॥
வ்யாபகதயா தி³ஶாமஸ்தித்வாத் ॥ 20॥
அணுமஹத³வயவதாரதம்யஸ்யாபா⁴வாத் ॥ 21॥
அஸதோऽவ்யாபகத்வாத் ॥ 22॥
ஆத்மாந்யத் கிஞ்சிந்நாஸ்தி ॥ 23॥
தஸ்மாத் தஸ்ய ஸத்த்வாச்ச ॥ 24॥

19. சட்டம்பி ஸ்வாமிந: மஹாஸமாதி⁴மநுப³த்⁴ய
க்ரு’தௌ ஸமாதி⁴ ஶ்லோகௌ

ஸர்வஜ்ஞ: ரு’ஷிருத்க்ராந்த:ஸத்³கு³ரு: ஶுகவர்த்மநா ।
ஆபா⁴தி பரமவ்யோம்நி பரிபூர்ணகலாநிதி: ⁴ ॥ 1॥
லீலயா காலமதி⁴கம் நீத்வாऽந்தே ஸ மஹாப்ரபு:⁴ ।
நிஸ்ஸ்வம் வபு:ஸமுத்ஸ்ரு’ஜ்ய ஸ்வம் ப்³ரஹ்ம வபுராஸ்தி²த: ॥ 2॥

